
詔諭四夷君長○徙封谷王橞于長沙○黃福爲工部尙

書○移東勝左衛于永平府東勝右衛于遵化縣

　〈按此實錄所紀洪武初以東勝典和開平天寧爲邊至永樂初以天寧東勝曠野難守遂役諸衛所于內地至〉

　〈宣德中復棄開平典和之東西失地各三百餘里遂以延綏大同宣府獨石薊州爲邊矣〉

十月勑重修　太祖高皇帝實錄命曹國公景𨺚爲監修

都總裁官尙書茹瑺爲副監修侍講解縉爲副總裁○寧

王權來朝改封南昌○僧道衍爲左善世○命解縉等繙

閱建文時羣臣章䟽時　上於宮中得奏章千餘通覽之

多干犯者乃命縉等繙閱關係軍馬錢糧數目則留餘悉

焚之旣而從容問縉等曰爾等宜皆有之衆稽首未對修

撰李貫進曰臣實無之　上曰爾獨以無爲賢耶食其祿

則思任其事當國家危急之際近侍獨無一言可乎朕非

惡盡心于建文者但惡導誘建文壞祖法亂政經耳爾等

前日事彼則忠于彼今日事朕則忠於朕不必曲自遮蔽

也

十一月新作奉天殿成○冊妃徐氏爲　皇后○陞解縉

侍讀學士胡靖黃淮胡儼並侍讀楊榮楊士奇金幼孜並

侍講○陞北平布政使郭資保定知府洛僉爲户刑部尙

書仍掌司府事〈以守城功也〉

十二月擢右通政李至剛爲禮部尙書○詔求隱逸以江

--

西儒士軒伯昂爲山東布政司左參議○戒諭靖難功臣

-

-

-

-

皇明從信錄卷十二〈終〉

-

-

-

-

-

